
জলহস্তীর লোম নাই কেন
David Ker
Basilio Gimo

একদিন একটি খরগোশ নদীর তীরে হাঁটছিল।

      [image: একটা জলহস্তী নদীর ধারে ঘাস খাচ্ছে।]
    
একটি জলহস্তীও সেখানে ঘুরাঘুরি করছিলো আর ঘাস খাচ্ছিলো ।

      [image: জলহস্তী একটা পা খরগোশের একটা পায়ের উপর পড়েছে। খরগোশকে চিৎকার করতে দেখা যাচ্ছে।]
    
জলহস্তীটি খরগোশটিকে দেখতে পেলো না বলে ভুল করে খরগোশের পায়ের উপর পা তুলে দিলো। খরগোশটি তখন কান্না শুরু করে দিলো এবং বললো, " পায়ের উপর পা দিলে কেনো? তুমি কি দেখতে পাও না?"

      [image: খরগোশ জলহস্তীকে কিছু বলছে।]
    
জলহস্তীটি খরগোশের কাছে ক্ষমা চাইলো এবং বললো, " আমি দুঃখিত, আমি তোমাকে দেখতে পাই নি। দয়া করে আমাকে মাফ করে দাও।" কিন্তু খরগোশটি জলহস্তীটিকে মাফ করলো না। খরগোশটি বললো, "তুমি এটা ইচ্ছে করেই করেছো! এবং একদিন তোমাকে এর জন্য শাস্তি পেতে হবে!"

      [image: আগুনের সাথে খরগোশ কথা বলছে।পাশে জীব-জন্তুরা দৌড়ে পালাচ্ছে।]
    
তারপর একদিন খরগোশটি আগুনের কাছে গিয়ে বললো, " যাও, জলহস্তী যখন পানি থেকে উঠে ঘাস খেতে আসবে তখন তাকে পুড়িয়ে দিবে। সে আমার পায়ে ব্যথা দিয়েছিলো!" আগুন তখন খরগোশটিকে বললো, "আচ্ছা বন্ধু ঠিক আছে, তুমি যা বলবে আমি তাই করব।"

      [image: জলহস্তীর গায়ে আগুন লেগেছে।]
    
তারপর একদিন জলহস্তীটি যখন ঘাস খেতে আসলো ঠিক তখনই দাউ দাউ করে আগুন জ্বলে উঠল। সে আগুনে তার লোম পুড়তে শুরু করলো।

      [image: লোমছাড়া জলহস্তী পানিতে দাঁড়িয়ে কাঁদছে।]
    
জলহস্তীটি কান্না শুরু করলো এবং দৌড়ে পানির দিকে গেলো।হায়! আগুনে তার সব লোম পুড়ে গেলো। সে কান্না করতে করতে বললো, "আগুনে আমার লোমগুলো পুড়ে গেলো! আমার সব লোম শেষ! আমার সুন্দর লোম!"

      [image: খরগোশ খুশিতে নাচছে, জলহস্তী নদীর পানিতে দাঁড়িয়ে আছে।]
    
আগুনে জলহস্তীটির লোম পুড়ে যাওয়ায় খরগোশটি খুব খুশি হলো।এবং তারপর থেকেই, আগুনের ভয়ে জলহস্তীটি আর কখনও পানি ছেড়ে বের হয় নি।

